
36. Pareng-pareng Kasipura, tan warnanen sampun lumaris, akanda-kanda saplakon, sregep supacara sami, dumono Sri Kasipati, Widura pareng Sri Pandu, wiranata Salya Drupada, Durmaketu darmahaji, untat iku, sang makrama masangka.

37. Wingkingira sang makrama, Jalingsa Salwa nrepati, suretah Sri Simunata, Koparaja Bajrapati, Susena Sugandapati, Sakuni rawuh ring pungkur, milwa ngiring sang makrama, wadwa pada twania niri, sakweh prabu, sama lunggweng rata liman.

38. Lengeng alepikang hawan, saba-sabeng Kasipati, pasebehnia akweh nonton, saparswa-parswana pasaji, er prancak lan kulapalit, sami pada asasumbu, sarwa pala sapamagan, suka sawong pada mukti, nadah nginum, girang pada guywa-guywan.

39. Tangeh wong ika prapta, stri jalu agung ademit, silih kancur ati tumon, sadia wruheng raka. dewi, pada ya sipat angrawit, wawang iminyate satambul, sumar wangania ring awan, ngawe hyun-hyun sang alaris, tan kaetung, dateng ring saba sang nata.

40. Sama temurun ring rata, sakweh ikang watek haji, bini haji sira sang katong, Puspaganda ranten haji, iniringing para patni, rupania pada hayu, mawa krama sang makrama, len wastra panyambrama haji, pada prangsuk, katureng haji suang-suang.

41. Sahananing paranata, silih sira ananggapi, samua umasukeng kuta, ring swahasti tata tinggih, girang pada sleng guyunania, maka siaksama awuwus, suka ramia jroning, crancang, kancit juru dulur prapti, wagus-wagus, hatur sedah tanggakor emas.

42. Padha waged ngadu smita, ulahnia pratamang haji, sang prabu mawuwus alon, singgih dewa nata sami, antianta sukaning -hati, ri dateng sama sang prabu, kadi tembahaning

